
Yu Mekatallu nga Tura ni
Kuan
Yu Meyannung su Turda

A yawe yu mekatallu nga turd ni Kuan.
A nattiratdn na si Gayo nga kopun na nga
mindnnaron gapay su tangapaggammungan nga
mangikatala.

Irdyo ni Kuan yu napia nga angngabbak ni Gayo
su ira mindngngilayalayd nga umay ta arayyu nga
lugar nga mangituddu su bilin ni Namaro. A pap-
paldnan na di Gayo ta meyannung su ira tatolay
nga mangituddu ta ari negitta su bilin ni Namaro.

Yu Mayan nayu Tura
Yu Pamegapu nayu Tura 1-4
Napid nu Makkaka-abbak ittam 5-8
Yu Narakeé nga Kingngua ni Diotripis 9-10
Yu Napid nga Aggangngud ni Dimitrio 11-12
Ikaya ni Kuan ta Makkdsingan ira 13-15

1 Ajjawa nga lakaldkay nga mindnnaron su ira
mangikatala kA Apu Kesu. A makapattirdka
nikaw, Gayo, nga kopuk ku nga kuruk nga id-
dukak ku.

2 Kopuk ku nga iddukak ku, ipakimadlla ku ka
Namaro ta pare bi ta iyawa na nikaw yu napia
nga gawagawayam mu anna yu aggidm mu, nga
kunnay ta napia nga nono mu. Ta ammu ta kuruk
nga napia dnnanapasigagga yu pangikatala mu ka
Apu. 3 A magaydyaka ta pakardmak ku su napia

nga akka-akkudm mu. Ta limibbé saw gidk ku
yu ira wawwagi tam nga naggapu ta gidn naw, a
kinagi ra nikan ta uputam mu yu napia nga akka-
akkuammu, dnna napasigagga yu panguruk mu su
inituddu ni Namaro nittam. 4 A awan ta kapidnén
nga ipagayaya ku, nu arila yu pakaramak ku ta na-
pasigagga yu panguruk nayu ira 4na ku su kuruk
nga bilin ni Namaro.

Napid nu Makkakd-abbak ittam

5 Kopuk ku nga iddukak ku, napid yu pangabbak
mu su ira wawwagi tam nga umay mappassiar
ta gidn naw, massiki nu alliuk ira nga ardm mu
ngaw ammu lage ra limibbe. 6 A keggd ra saw
giam mi, kinagi ra su ira manguruk ka Apu nga
maggagammung saw yu napia nga angngiddu mu
nira. A napia laguk nu uputam mu nga abbagén
yu ira umay nga kunnay nira nga mangituddu
ta meyannung ka Apu. A iyawd mu nira yu
mawak da ta pano ra su gian naw, tapé umay ira
mangituddu su ira tatolay ta kdruan nga lugar.
Ta yayu gemma mepangnga nga dngngabbak tam
su ira nga masserbi k& Namaro. 7 Ta ndnawad
da yu giad da, tape umay ira mangipakanndmmu
ta meyannung kad Apu Kesu Kiristu, 4 arad da
apan yu awdagad da su ira nga ari manguruk ka
Apu. 8 A yayu nga sittam nga mangikatala ka Apu
Kesu yu mangabbak nira, tape mesipa ittam su
pattarabaku ra nga masserbi ka Apu.

Yu Naraké nga Kingngua ni Diotripis

9 A ajjan yu initird ku ngaw su ira manguruk ka
Apu nga maggian ta gidn naw. Ngam si Diotripis,

ikdya na ta aggina l1a yu katannangad da, & manaki
nga manguruk su kinagi nira. A pinotuén nanga,
dnna ardn na sinangngék yu tira ku. 10 A sangaw
nu umaya ta gian naw, ipalappa ku yu narake nga
akka-akkuan na, nga pallillibd na nikdn anna yu
passirisirina. Ari makappak su narakeé nga akkuan
na, ta lannapan na paga. Aran na paddulotan yu
ira wawwagi tam nga alliuk nga umay ta gian naw,
anna ipugik na yu pangalliuk nayu ira nga ikaya da
nga mangéalliuk nira nakuan. A nu potuad da yu
kagian na anna allitigad da ira, 4 papandwan na ira
su paggagammungad da.

Yit Napid nga Aggangngud ni Dimitrio

11 Kopuk ku nga iddukak ku, ardm mu pariganyu
tolay nga mangngua ta narake, nu ari gala yu tolay
nga napia yu aggangngua na. Ta yu ira tatolay nga
napia yu aggangngua ra, aggira yu ana ni Namaro.
Ngam yu tolay nga narake yu aggangngud na, aran
na ammu si Namaro. 12 Ta dngngarigdn, ajjan si
Dimitrio. Aru yu ira tatolay nga makkagi ta napia
1a yu nono na, nga mepasingan megapu su napia
nga angnguruk na su bilin ni Apu, dnna yu ngamin
nga napia nga akka-akkudn na. A sikan gapay,
kunnian yu passistigu ta meyannung kuna, ta
aggina yu pangikatalakan, 8 ammu naw ta kuruk
yu kagiak ku.

13 A aru 14 paga yu itird ku nakuan nikaw,
ngam arak ku iturd kunangane. 14 Ta ari mabaydak
tdmma, & makkasingan itta, tape makka-ubobuk itta
ta napia.

15 A pare bi ta magimamma yu nond mu anna
napia yu aggidm mu. Ngamin nga kakkopum mu
saw giak ku, ikdya da nga mepanono ira nikaw, a
iyabbl da nu kunnasi ka. A sikaw, ipanono ma bi
gapay su ira kdkkoput ta nga kataggitadday ta gidm
mu.

